
 
 

Հանրապետական մանկավարժահոգեբանական կենտրոն 

 

 
«Հանրակրթական դպրոցների ուսուցիչների և ուսուցչի 

օգնականների դասավանդման հմտությունների զարգացման 

ապահովում» ծրագիր 

 

 

ՀԵՏԱԶՈՏԱԿԱՆ ԱՇԽԱՏԱՆՔ 

Դպրոց՝ Վաղարշապատի Մեսրոպ Մաշտոցի անվան N1 

հիմնական դպրոց 

Թեմա՝ Տեղեկատվական տեխնոլոգիաների կիրառումը 

ներառական կրթության համակարգում՝ որպես 

սովորողի մոտիվացիան բարձրացնելու միջոց 

 

 
Վերապատրաստող, մենթոր՝ Զեմֆիրա Ավետիսյան 

Կատարող ուսուցչի օգնական՝  Սոնա Գևորգյան 

Վաղարշապատ 2023 



1 
 

 

 

 
 

Բովանդակություն 

 
Ներածություն 2 

ՏՀՏ-ի կիրառության առավելություններն ու թերությունները ----------------- 3 

 
ՏՀՏ- ների օգտագործման հիմնական առանձնահատկությունները ներառական 

կրթության համատեքտում  6 

Հետազոտության ընթացքը 12 

Եզրակացություն 17 

 
Գրականության ցանկ 18 



2 
 

 
 
 

 

Ներածություն 

 

Հետազոտության թեման է «Տեղեկատվական տեխնոլոգիաների օգտագործումը 

ներառական կրթության համակարգում՝ որպես սովորողի մոտիվացիան բարձրացնելու 

միջոց»: Ներկայացված է տեղեկատվական տեխնոլոգիաների կիրառման 

առավելություններն ու թերությունները, ՏՀՏ-ի կիրառման առանձնահատկությունները 

կոնկրետ ներառական կրթության համատեքստում և հետազոտությունը: 

Հետազոտության նպատակն է` 

 
o Օգտագործելով տեղեկատվական և հաղորդակցական տեխնոլոգիաները՝ 

աշակերտներին ցույց տալ, թե ինչպիսին են ՄՈՒԿ խնդրով մարդիկ: 

o Ինչպես պետք է վարվել նման խնդիր ունեցող դասընկերոջ հետ: 

o Ինչպես պետք է վերաբերվել նրան; 

o Ինչպես լինել ավելի հանդուրժող և լուծել առաջացած կոնֆլիկտը: 

o  Կիրառել «Տեղեկատվական և հաղորդակցական տեխնոլոգիաները» և համեմատել 

առանց տեխնոլոգիաների կիրառմամբ դասավանդման ընթացքում ստացված 

տվյալների հետ: 

Հետազոտության խնդիրն է պատասխանել հետևյալ հարցերին՝ 

 
o Որքանո՞վ են «Տեղեկատվական և հաղորդակցական տեխնոլոգիաները» 

նպաստում սովորողների միջև առաջացած խնդիրների հաղթահարմանը, խնդիր 

ունեցող դասընկերոջ նկատմամբ ավելի հանդուրժող լինելուն: 

o Աշակերտների ուսումնառությունը բարելավելու նպատակով «Տեղեկատվական 

և հաղորդակցական տեխնոլոգիաները» ո՞ր տիպի դասերի ժամանակ կամ 

դասապրոցեսի ո՞ր փուլում և ի՞նչ ձևաչափով պետք է օգտագործել: 

o Դասապրոցեսի ո՞ր փուլում դրանք նպատակահարմար չէ օգտագործել: 

Դպրոցում ուսումնական գործընթացի բարելավման համար կարևորագույն խնդիր է ՏՀՏ-ի 

կիրառության ուսումնասիրությունն աշակերտների շրջանում: Այդ նպատակով 

իրականացրել եմ հետազոտություն և իմ առջև դրել եմ հետեւյալ խնդիրները՝ 

 բացահայտել աշակերտների ընկալումները տեղեկատվական և հաղորդակցական 

տեխնոլոգիաների վերաբերյալ: 

 Բացահայտել աշակերտների՝ սոցիումում ճիշտ վարքագիծ ցուցաբերելու և 

առաջացած խնդիրներին ու կոնֆլիկտներին համապատասխան լուծում տալու և 

դասընկերոջ՝ կրթություն ստանալու իրավունքի իրացմանը նպաստելու 

պատրաստակամությունն ու ցանկությունը: 

 Բացահայտել ուսումնական գործընթացում ՏՀՏ կիրառման արդյունքները և 

արդյունավետությունը: 

 

 

 

 
 

ՏՀՏ-ի կիրառության առավելություններն ու թերությունները 

 
Վերջին տարիների տեղեկատվական տեխնոլոգիաների (ՏՏ) ոլորտի բուռն զարգացումը եւ 

ներդրումը Հայաստանում, լուրջ ազդեցություն են թողնում անձի ձևավորման ու 

զարգացման վրա։ Անձի ձևավորումն ու զարգացումը դժվար է պատկերացնել առանց 

տեղեկատվական տեխնոլոգիաների։ Համակարգիչներն ու համակարգչային ՏՏ-ը 

ակտիվորեն ներխուժում են կյանք։ Նոր տեղեկատվության հզոր ներհոսքը՝ գովազդները, 

համակարգչային տեխնոլոգիաների կիրառությունը հեռուստատեսության մեջ, խաղային 

համակարգիչների տարածումը, էլեկտրոնային խաղալիքներն ու համակարգիչները մեծ 

ազդեցություն են թողնում երեխայի դաստիարակության եւ աշխարհաճանաչողության 

վրա։ Զգալիորեն փոխվում են նաև նրա սիրելի զբաղմունքը՝ խաղերը, փոխվում են նաև 

նրա սիրելի հերոսներն ու սկզբունքները։ Համակարգիչն այսօր տեղեկության ստացման եւ 

մշակման հզոր գործիք է։ Այդ պատճառով լիովին բնական է այդ միջոցների ներդրումը 

ուսումնական գործընթացում։ Իհարկե, ավելի հեշտ է խոսել հօգուտ ավելի էժան 

տեխնոլոգիաների, օրինակ՝ գրքերը, գրատախտակն ու կավիճը, և սովորեցնել նույն կերպ, 

ինչպես և անցյալում։ Սակայն դժվար է այդ ամենի օգնությամբ հասնել ցանկալի 

արդյունքի այսօրվա ժամանակակից տեխնոլոգիական հասարակության մեջ։ Կրթության 

որակի բարձրացումը որոշվում է ուսուցման ակտիվ գործիքների կիրառմամբ։ Ակտիվ 

ուսուցումը ենթադրում է սովորողների ներգրավում ուսումնական գործընթացում։ Այդ 

դեպքում սովորողը պարտադիր պետք է ակտիվ գործի եւ այդ գործունեության ընթացքում 

բացահայտի, մշակի եւ կիրառի ստացված գիտելիքները։ 

ՏՀՏ-ների օգտագործման հիմնական առանձնահատկությունները ներառական կրթության 

համատեքստում 

 

Հայաստանի Հանրապետությունը համընդհանուր ներառական կրթությունը հռչակում է 

որպես յուրաքանչյուր երեխայի կրթության իրավունքի ապահովման երաշխիք։ 

Ներառական կրթությունը նպատակաուղղված է յուրաքանչյուր երեխայի կրթության 

մատչելիության, հավասար մասնակցության հնարավորության և որակի ապահովմանը: ՀՀ 

Ազգային ժողովը 2014 թվականի դեկտեմբերի 1-ին ընդունել է «Հանրակրթության մասին» 

ՀՀ օրենքում լրացումներ և փոփոխություններ կատարելու մասին» ՀՀ օրենքը (ՀՕ-200-Ն), 

որով նախատեսվում է հանրակրթության համակարգում անցում կատարել 

համընդհանուր ներառական կրթության: 2016 թ-ին Վաղարշապատի Մեսրոպ Մաշտոցի 

հ.1 հիմնական դպրոցում իրականացվեց առաջին գնահատումը և ունեցանք առաջին 

ԿԱՊԿՈՒ աշակերտները: Այժմ մեր դպրոցում սովորում են 19 ներառված աշակերտներ, 

որոնցից 2-ը ծանր, 10-ը միջին և 7-ը թեթև ֆունկցիոնալ բնութագրերով: Ներառական 

կրթությունը՝ յուրաքանչյուր երեխայի համար, այդ թվում՝ կրթության առանձնահատուկ 

պայմանների կարիք ունեցող, զարգացման առանձնահատկություններին 

համապատասխան, անհրաժեշտ պայմանների և հարմարեցված միջավայրի ապահովման 

միջոցով կրթական գործընթացին առավելագույն մասնակցության և հանրակրթության 

պետական չափորոշիչով սահմանված արդյունքի ապահովումն է: Օրենքի կիրարկման 

արդյունքում կրթության առանձնահատուկ պայմանների կարիք ունեցող երեխաները 

մանկավարժահոգեբանական աջակցություն են ստանում 2 մակարդակում՝ 

հանրակրթական դպրոցում և տարածքային մանկավարժահոգեբանական աջակցության 

կենտրոնների կողմից: Յուրաքանչյուր երեխայի, այդ թվում կրթության առանձնահատուկ 

պայմանների կարիք ունեցողի, կրթության իրավունքի իրացման գործընթացն այժմ 

խարսխվում է կրթության մատչելիության, հավասար մասնակցության հնարավորության և 

որակի ապահովման սկզբունքների վրա: 

Յուրաքանչյուր ԿԱՊԿՈՒ սովորողի ուսուցման կազմակերպման ռազմավարությունը 

կառուցվում է հետևյալ ելակետային դրույթների հիմքի վրա՝ 

 

 Կրթության առանձնահատուկ պայմանների կարիք ունեցող երեխաները 

մյուսների հետ հավասար իրավունքներ ունեն հանրակրթական 

հաստատության ընտրության և պարտադիր պետական կրթական ծրագրերի 

յուրացման հարցերում: 

 Երեխայի համակողմանի բնականոն զարգացման տեսանկյունից նախընտրելի 

է նրա կրթության կազմակերպումը ՝ առանց ընտանիքից և հասարակությունից 

նրա առանձնացման: 

 

Ուսուցումն ավելի արդյունավետ դարձնելու համար հաճախ կիրառում ենք ՏՀՏ միջոցներ, 

որի շնորհիվ կարողանում ենք՝ 

o Ստեղծել դիդակտիկ նյութեր և նախապատրաստել /առաջադրանքների 

տարբերակներ, աղյուսակներ, սխեմաներ, գծագրեր, ցուցապաստառներ եւ այլն/ 

o Ստեղծել ուսումնական նյութի վերաբերյալ պրեզենտացիա /շնորհանդես/ 

o Օգտագործել պատրաստի ծրագրային արտադրանք: 

o Դասին նախապատրաստվելու, արտադասարանական միջոցառումների, 

ինքնակրթության համար ինտերնետ ռեսուրսներ փնտրել եւ օգտագործել 

o կրթության եւ դաստիարակության արդյունքներին հետևել մոնիթորինգի միջոցով 

o Ստեղծել տեքստային աշխատանքներ 

o Ընդհանրացնել մեթոդական փորձը էլեկտրոնային տեսքով: 

 
ՏՀՏ-ների օգտագործմամբ ուղեկցվող դասերը իրենց պարզության, գեղեցկության և 

տեսանելիության շնորհիվ ուսումնական նյութի ընկալման ընթացքում առավել մեծ 

տպավորություն են թողնում սովորողների հոգեբանա-հուզական ֆոնի վրա: 

Մուլտիմեդիան նյութի և գործընթացների ներկայացումն է ոչ թե ավանդական տեքստային 

նկարագրությամբ, այլ ֆոտոնկարների, տեսանյութերի, գծագրերի, շարժանկարների, 

ձայնի օգնությամբ: Դասը մեդիայի շնորհիվ գրավում է դպրոցականներին: Այդ տիպի 

դասերի ընթացքում դասարանում ստեղծվում է իրական շփման իրավիճակ, որի 

ժամանակ երեխաները ձգտում են իրենց մտքերն արտահայտել սեփական բառերով, 

հաճույքով են կատարում առաջադրանքները, ուսումնական նյութի հանդեպ մեծ 

հետաքրքրություն են ցուցաբերում: Հատկապես ԿԱՊԿՈւ աշակերտների հետ այսպիսի 

դասերը ավելի արդյունավետ են լինում: Եթե ավանդական դասի ընթացքում երեխան 

դժվարանում է ընկալելու և յուրացնելու ինչ-որ մի բան տվյալ նյութից, ապա մեդիա 

դասերի միջոցով կարողանում է տվյալ նյութը իր կարողությունների չափով յուրացնել և 

մտապահել: 

Մենք ունենք երկու հիմնական առավելություն՝ որակական եւ քանակական: Որակական 

առումով նոր հնարավորությունները ակնհայտ են, եթե ուղղակի համեմատենք բանավոր 

նկարագրությունները տեսաձայնային ներկայացման հետ: Քանակական 

առավելությունները արտահայտվում են նրանով, որ մեդիամիջավայրը անհամեմատ մեծ է 

տեղեկության խտությամբ: Իսկապես,տեքստի 1 էջը դասավանդողը արտաբերում է 1-2 

րոպեի ընթացքում: Այդ նույն րոպեի ընթացքում լայնէկրան տեսանյութը բերում է 

ինֆորմացիայի ավելի մեծ ծավալ: Հաստատված է, որ նյութի բանավոր մատուցման 

ժամանակ սովորողը րոպեում ընկալում է և ընդունակ է վերլուծելու մինչեւ հազար 

պայմանական միավոր տեղեկություն, իսկ տեսողական օրգանների «միացման» դեպքում՝ 

մինչեւ 100 հազար այդպիսի միավոր: Խնդիր ունեցող դպրոցականի մոտ ավելի 

զարգացած է կամածին ուշադրությունը, որը հատկապես կենտրոնանում է, երբ նրան 

հետաքրքիր է, երբ ուսումնական նյութը տարբերվում է պարզությամբ, պայծառությամբ, 

երբ սովորողի մոտ դրական հույզեր է առաջացնում: Եվս մեկ առանձնահատկություն. 

տեքստ / նկար հարաբերակցության մեջ վերջինս գերիշխում է: Տեքստերը 

եզրակացություններ են, ժամկետներ, հիմնաբառեր: Եվ ահա այստեղ՝ շարժանկար է, 

որտեղ տառերը գրավում են ուշադրությունը և, նույնիսկ ուսման մեջ հետ մնացող 

աշակերտները կկարողանան ինչ-որ բան մտապահել: 

ՏՀՏ-ն կիրառվում է դասի տարբեր փուլերում 

 
 Սովորողների նախապատրաստում նոր նյութի յուրացմանը, 

 նոր նյութի յուրացում, 

 նոր նյութի ամրապնդում, 

 դասի ամփոփում, 

 տնային առաջադրանք։ 

 
Մեդիադասերը օգնում են լուծել հետեւյալ դիդակտիկ խնդիրները 

 
 Յուրացնել թեմայի վերաբերյալ հիմնական գիտելիքները, 

 համակարգել ձեռք բերած գիտելիքները, 

 ձևավորել ինքնակառավարման հմտություններ, 

 ամբողջությամբ ձևավորել սովորելու շարժառիթ, 

  ուսումնամեթոդական օգնություն ցուցաբերել սովորողներին՝ ուսումնական 

նյութի ստեղծման ինքնուրույն աշխատանքում։ 

ՏՀՏ տեխնոլոգիան կարելի է դիտել որպես ուսուցման բացատրական-զննական մեթոդ, որի 

հիմնական նպատակը ուսումնական նյութի հաղորդման ճանապարհով սովորողների՝ 

տեղեկատվության յուրացման կազմակերպումն է եւ դրա հաջող ընկալման ապահովումը, 

որը ընդլայնվում է, երբ զուգահեռ միանում է նաև տեսողական հիշողությունը: Հայտնի է, 

որ մարդկանց մեծամասնությունը մտապահում է լսածի 5% և տեսածի 20%-ը: Ձայնային և 

տեսողական տեղեկատվության միաժամանակյա օգտագործումը բարձրացնում է 

մտապահելու ունակությունը մինչև 40-50 %: Մեդիածրագրերը տեղեկատվությունը 

մատուցում են զանազան ձևերով և հենց դրանով ուսումնական պրոցեսն ավելի 

արդյունավետ են դարձնում: Ժամանակի խնայողությունը անհրաժեշտ նյութի 

ուսումնասիրման համար միջինում կազմում է 30%, իսկ ձեռք բերած գիտելիքները 

պահպանվում են հիշողության մեջ ավելի երկար: Կրտսեր դպրոցում 

մեդիատեխնոլոգիաների օգտագործումը դասի ընթացքում սկզբունքորեն չի փոխում դասի 

կառուցվածքը: Նրա մեջ նախկինի պես պահպանվում են բոլոր հիմնական փուլերը, 

փոխվում   են    միայն    դրանց    ժամանակավոր    բնութագրերը:    Մեդիաներկայացման 

/պրեզենտացիա/ կառուցվածքային դասավորությունը զարգացնում է համակարգված, 

վերլուծական մտածողությունը: Բացի դրանից, շնորհանդեսի օգնությամբ կարելի է 

օգտագործել ճանաչողական գործունեության կազմակերպման զանազան ձևեր՝ ֆրոնտալ, 

խմբային եւ անհատական: Մուլտիմեդիա շնորհանդեսը ավելի օպտիմալ և արդյունավետ է 

համապատասխանում դասի երեք միասնական դիդակտիկ նպատակներին. կրթական 

առումով նպաստում է սովորողների կողմից ուսումնական նյութի ընկալմանը, 

զարգացման առումով՝ սովորողների ճանաչողական հետաքրքրությունների զարգացմանը, 

դաստիարակչական առումով՝ գիտական աշխարհայացքի ձևավորմանը: 

Մեդիատեխնոլոգիաները զարգացնում ենինքնուրույն և խմբային աշխատանքների 

հստակ կազմակերպման հմտություններ, դաստիարակում են ընկերության, փոխադարձ 

օգնության զգացումներ: Մեդիատեխնոլոգիաները կարող են օգտագործվել՝ 

1. Թեմայի նշման համար. դասի թեման ներկայացված է սլայդների միջոցով, որտեղ 

համառոտ շարադրված են ուսումնասիրվող հարցի հիմնական կետերը: 

2. Որպես ուսուցչի բացատրությունների ուղեկից կարող են օգտագործվել կոնկրետ 

դասերի համար ստեղծված մեդիա շնորհանդեսներ՝ ստեղծելով համառոտ տեքստ, 

հիմնական բանաձևեր, գծագրեր, նկարներ, տեսանյութեր, անիմացիաներ: 

3. Որպես տեղեկատու-ուսուցողական ձեռնարկ. ուսուցման մեջ այսօր հատուկ 

շեշտադրում է դրվում սովորողի ինքնուրույն գործունեության վրա: Ուսուցիչն այս 

դեպքում հանդես է գալիս որպես ուսուցման պրոցեսի կազմակերպիչ, սովորողների 

ինքնուրույն գործունեության ղեկավար, ով անհրաժեշտ օգնություն եւ աջակցություն է 

ցույց տալիս: 

4. Գիտելիքների ստուգման համար համակարգչային թեստավորման օգտագործումը 

բարձրացնում է ուսումնական պրոցեսի արդյունավետությունը, ակտիվացնում է 

դպրոցականների ճանաչողական գործունեությունը: Թեստերը կարող են լինել 

հարցաշարերի տարբերակով, որոնց պատասխանները սովորողը գրառում է տետրում 

կամ 

հատուկ բլանկի վրա: 

 
Կարելի է տարբերակել այս տեխնոլոգիայի հետեւյալ առանձնահատկությունները. 

 
1. Կավիճով գրված պատկերի որակը դժվար է համեմատել էկրանի վրայի կոկիկ, 

պայծառ, հստակ և գունավոր պատկերի հետ : 

2. Գրատախտակի և կավճի օգնությամբ ավելի բարդ է բացատրել աշխատանքը: 

 
3. Շնորհանդեսի ներկայացման ժամանակ , նույնիսկ պրոյեկտորի օգտագործման 

դեպքում, սովորողի աշխատանքային տարածքը բավականին լավ լուսավորված է: 

4. Դասի արդյունավետության բարձրացում: 

 
5. Միջառարկայական կապերի հաստատում: 

 
6. Ստեղծագործ եւ ՏՀՏ օգտագործող դասավանդողը մեծ ուշադրություն է հատկացնում 

ուսումնական նյութի մատուցման տրամաբանությանը, որը դրական է անդրադառնում 

սովորողների գիտելիքների մակարդակին: 

8. Փոխվում է վերաբերմունքը ԱՀ-ի (անհատական համակարգիչ) նկատմամբ: 

Երեխաները սկսում են ընկալել այն որպես ունիվերսալ գործիք մարդկային 

գործունեության ցանկացած բնագավառի աշխատանքի համար, այլ ոչ թե որպես գործիք՝ 

խաղալու համար: 

Դպրոցում ուսումնական պրոցեսի կազմակերպման փորձը ՏՀՏ-ների օգտագործմամբ 

թույլ է տալիս խոսել ժամանակակից տեղեկատվական տեխնոլոգիաների և ուսուցման այլ 

միջոցների համադրման արդյունավետության բարձր մակարդակի մասին, որը ենթադրում 

է իմացություն գործունեության միջոցով: Այն սովորողների ուսուցման կազմակերպական 

ձևերի, բովանդակության, մեթոդների փոփոխման երկար և շարունակական պրոցես է, 

ա՛յն սովորողների, ովքեր ապրելու և աշխատելու են անսահմանափակ տեղեկատվության 

մուտքի պայմաններում: Այսպիսով, մեդիատեխնոլոգիաները հարստացնում են ուսուցման 

պրոցեսը, թույլ են տալիս ուսուցումը դարձնել ավելի արդյունավետ, նաև նպաստում են 

սովորողի ստեղծագործական կարողության զարգացմանը: 

Հետազոտության ընթացքը 

 
Հետազոտությունը իրականացրել եմ 9-րդ դասարանում, ուր սովորում է 35 աշակերտ: 

Նրանցից մեկը ունի ՄՈՒԿ համախտանիշ, ունի հենաշարժողական խնդիրներ, կրում է 

օրթեզ, ունի   լեզվական և մտավոր խնդիրներ: Երեխան առաջին դասարանից սովորել է 

այս դպրոցում և այս դասարանում: Դասվարի ճիշտ վերաբերմունքի, անընդմեջ և՛ 

աշակերտների, և՛ ծնողների հետ տարված աշխատանքի արդյունքում երեխան ընդունվել է 

բոլորի կողմից: Միշտ եղել է շատ լավ և դրական վերաբերմունք նրա նկատմամբ: 

Երեխաները շատ հոգատար են եղել աղջկա նկատմամբ, օգնել են ամեն հարցում, 

տեղափոխել են նրա պայուսակը, ուղեկցել են տուն: Մշտական աշխատանքի արդյունքում 

այս ամենը պահպանվել է մինչև 9-րդ դասարան: Այս տարի դեռահասության տարիքի հետ 

կապված երեխայի մոտ սկսվել են խնդիրներ ու ճգնաժամեր: Անընդհատ կոնֆլիկտի մեջ է 

մտնում բոլոր աշակերտների հետ, փորձում է մանիպուլյացիայի ենթարկել բոլորին: 

Անընդմեջ հրահրում է, հակադրվում , խանգարում դասապրոցեսը և ինքը հայտնվում 

նյարդային գերլարված իրավիճակում, ինչի հետևանքով անընդհատ լաց է լինում: Բոլոր 

ուսուցիչները, բազմամասնագիտական խումբը միահամուռ ուժերով փորձում են 

պայքարել այս ամենի դեմ, օգնել երեխային ՝ հաղթահարելու կոնֆլիկտները, 

հոգեբանական և հուզակամային բոլոր խնդիրները: Կարծես իրավիճակը   հանդարտվում 

է, բայց դա շատ կարճ է տևում: Որոշ ժամանակ հետո նորից մի նոր կոնֆլիկտ, մի նոր 

խնդիր և արդյունքում լարված իրավիճակ: Եթե մինչ այս ամենը երեխաները շատ 

հանդուրժող էին և ամեն կերպ տանում էին աղջկա բոլոր քմահաճույքներն ու առաջացրած 

խնիրները, այլևս իրավիճակը անհանդուրժելի է նրանց համար: 

Ե՛վ դասղեկը, և՛ բազմամասնագիտական թիմի անդամները, և՛ հոգեբանը զրուցում էին 

աշակերտների հետ, որպեսզի ըմբռնումով վերաբերվեն, լինեն հանդուրժող: Սակայն 

իրավիճակը դուրս եկավ վերահսկողությունից երբ որ աղջիկը սիրահարվեց 

դասընկերներից մեկին: Նա ողջ դասերի ընթացքում ցույց էր տալիս իր վերաբերմունքը 

այդ տղայի նկատմամբ, ինչը նյարդայնացնում էր տղային, նա ափերից դուրս էր գալիս և 

դասապրոցեսը խանգարվում էր: Աշակերտները, այլևս չհանդուրժելով ստեղծված 

իրավիճակը, այդ ամենի մասին տեղեկացրին ծնողին: Մայրը, լինելով շատ խիստ կին, 

պատժեց աղջկան և այլևս թույլ չէր տալիս հաճախել դպրոց: Երեխան, որն ուներ բազում 

առողջական և հոգեբանական խնդիրներ, 8.5 տարի հաճախել էր դպրոց և ընդամենը մի 

քանի ամիս էր մնացել որ ավարտեր ու ստանար ավարտական վկայական ու ծնողը շատ 

խիստ կերպով հրաժարվեց երեխային ուղարկել դպրոց: Խաթարվեց ոչ միայն երեխայի ՝ 

կրթություն ստանալու իրավունքը, այլև երեխան հայտնվեց շատ ծանր հոգեբանական 

իրավիճակում, քանի որ շատ էր սիրում դպրոցը և ուզում էր հաճախել, տեսնել 

ընկերներին: 

Դասընկերները, կարծես թե, շատ գոհ էին ստեղծված իրավիճակից: Դասարանում չկար 

որևէ լարվածություն, դասապրոցեսը չէր խանգարվում: Բայց ինչ կլինի այդ աղջկա 

ճակատագրի հետ , ինչ խորը հետք կթողնի այդ ամնեը իր՝ առանց այն էլ խաթարված 

կյանքի վրա: Այս մասին աշակերտները չէին մտածում, նույնիսկ չէին պատկերացնում, թե 

ինչ հետևանք կարող է ունենալ այդ ամենը աղջկա համար: 

Ես և հոգեբան Գայանե Խաչատրյանը որոշեցինք կազմակերպել դաս ՏՀՏ միջոցներով և 

քննարկում աշակերտների հետ տվյալ խնդրի գիտակցման և լուծման համար: Մինչ ՏՀՏ 

դասի կազմակերպումը երեխաները լսել անգամ չէին ուզում աղջկա վերադարձի մասին: 

Իսկ դասից հետո ամեն ինչ փոխվեց: 

Ցուցադրեցինք մի կարճ ֆիլմ ներառական կրթության մասին, որի լինքը տեղադրված է 

գրականության ցանկում: Ֆիլմը հենց հենաշարժողական խնդիր ունեցող աշակերտի 

մասին էր, նրա վարքային առանձնահատկություների և ամենակարևորը՝ ներկայացված 

էր դասընկերների վերաբերմունքը այդ աղջկա նկատմամբ: Ֆիլմում ներկայացված էր 

նաև, որ այդպիսի երեխաները երկար կյանք չունեն: Ֆիլմը և, հատկապես այդ փաստը, 

շատ խորը հետք թողեց աշակերտների վրա: Ֆիլմից հետո կազմակերպեցինք քննարկում: 

Աշակերտներից յուրաքանչյուրը ներկայացրեց իր խնդիրները աղջկա հետ կապված, իր 

վերաբերմունքը և առաջարկեց տարբերակ, ինչպես լուծել առաջացած խնդիրը: 

Ամենագլխավորն այն է, որ երեխաները եկան այն գիտակցման, որ աղջկա ՝ կրթություն 

ստանալու իրավունքի իրացումն ամենակարևորն է այս իրավիճակում, և որ իրենք 

իրավունք չունեն թույլ չտալու աղջկան՝ ստանալու կրթություն և ավարտելու դպրոցը: 

Գիտակցեցին, որ իրենք կարող են և ունակ են հասկանալու դիմացինի խնդիրը, օգնելու 

նրան հաղթահարել առաջացած կոնֆլիկտները: Նրանք սկսեցին մտածել և առաջարկել 

տարբերակներ, թե ինչպես աղջկան վերադարձնել դպրոց, որպեսզի ամբողջ կյանքում 

նրանց չտանջի մեղքի զգացումը: 

Քանի որ շուտով մոտենում էր աղջկա ծննդյան տարեդարձը, ես ասացի, որ ինքս գնալու եմ 

նրանց տուն: Երեխաներին շատ դուր եկավ գաղափարը և բոլորը միահամուռ կերպով 

որոշեցին , որ կմիանան ինձ, միասին կգնանք և կշնորհավորենք իրենց դասընկերոջը 

տարեդարձի առթիվ: Օգտագործելով առիթը՝ իրենք կխնդրեն մայրիկին, որ թույլ տա 

աղջկան վերադառնալ դպրոց: 

Մի քանի օր անց երեխաները գնեցին ծաղիկներ, տորթ, փուչիկներ և դասղեկի ու իմ 

ուղեկցությամբ այցելեցինք  աղջկան: 

Անակնկալը ստացված էր: Աղջիկը շատ ուրախացավ ՝տեսնելով դասընկերներին: 

Մայրիկը ևս շոյված էր այդ դրական վերաբերմունքից: Երկար զրուցեցինք մայրիկի և 

աղջկա հետ: Աղջիկը խոստացավ մայրիկին, որ կդրսևորի պատշաճ վարքագիծ, միայն թե 

մայրիկը թույլ տա վերադառնալ դպրոց: Երեխաներն էլ իրենց հերթին խոստացան լինել 

ավելի հանդուրժող և ըմբռնումով մոտենալ ստեղծված խնդրին ու աղջկա ցուցաբերած 

վարքին: 

Օրեր անց աղջիկը վերադարձավ դպրոց և բարեհաջող ավարտեց ուսումնական տարին: 

Իմ անցկացրած ՏՀՏ դասը ծառայեց իր նպատակին և տվեց իր դրական արդյունքը: 

ԵԶՐԱԿԱՑՈՒԹՅՈՒՆ 

 
Այսպիսով, իմ կատարած հետազոտական աշխատանքի և սեփական աշխատանքային 

փորձի արդյունքում եկա այն եզրակացության, որ ՏՀՏ միջոցների կիրառումն ունի և՛ 

առավելություններ, և՛ թերություններ: Համակարգչի առջեւ նստելը խլում է խոսելու, 

շփվելու, խաղալու, երևակայելու, ներքուստ միտքը կենտրոնացնել սովորելու ժամանակը՝ 

հանգեցնելով հետընթացի: Առաջացնում է կախվածություն եւ առողջության հետ կապված 

խնդիրներ: Սակայն անվիճելի է այն, որ ՏՀՏ միջոցների կիրառումը թույլ է տալիս ավելի 

մատչելի և երեխաների համար ընկալելի ձևով ներկայացնել ասելիքը: Հատկապես 

ԿԱՊԿՈՒ սովորողների պարագայում, որոնք ունեն խնդիրներ, ՏՀՏ-ի կիրառումը 

հնարավորություն է տալիս նրանց ուշադրությունը կենտրոնացնել տվյալ նյութի վրա, 

հնարավորություն է տալիս յուրացնել տվյալ նյութը իրենց կարողությունների չափով: 21- 

րդ դարի կրթությունը դժվար է պատկերացնել առանց ՏՀՏ միջոցների կիրառման, և այն 

դասապրոցեսը դարձնում է ժամանակի պահանջներին համահունչ: 

Իմ կատարած հետազոտությունից պարզ դարձավ, որ 

 
 աշակերտները ձեռք բերեցին միմյանց հետ աշխատելու հմտություններ, 

 աշակերտների մոտ ձևավորվեցին ՏՀՏ գործիքների հետ աշխատելու 

հմտություններ, 

 կարողացան ներկայացնել իրենց հուզող խնդիրները, քննարկել, բանավիճել, 

առաջարկել տարբերակներ տվյալ իրավիճակից դուրս գալու համար, 

 աշակերտները կարողացան ավելի լավ պատկերացնել իրենց դասընկերոջ խնդիրը 

և հասկացան, թե ինչպես պետք է վերաբերվեն նրան, 

 սովորեցին, թե ինչպես պետք է արձագանքել վարքագծային դրսևորումներին՝ 

կոնֆլիկտներից խուսափելու համար, 

 հասկացան, որ սեփական ուժերով պետք է հարթել իրենց խնդիրները, 

 կարևորեցին դասընկերոջ կրթություն ստանալու իրավունքը: 



18 
 

 

 

 

 

 

Գրականության ցանկ 

1. Լ. Պ. Բեսպալկո « Մանկավարժություն և Մանկավարժություն և առաջադեմ 

ուսուցման տեխնոլոգիաներ» : 

2. Ներառական կրթություն: Ուսումնսմեթոդական ուղեցույց 

3. Ներառական կրթությունը Հայաստանում: 

«Քաղաքացիական հասարակության ինստիտուտ» 

4. Ներառական կրթություն իրականացնող հանրակրթական դպրոցների 

բազմամասնագիտական      թիմի      վերապատրաստման դասընթացների 

բովանդակային նյութերի փաթեթ: 

5. Համացանց 

6. https://youtu.be/RirPmNOFuoO 

https://youtu.be/RirPmNOFuoO

